
Jubilerte for 20 år i Moldova

Fekk oppleva Moldova: Frå Langhaugen vgs i Bergen; Jon Folkestad Jarane, Sindre Haveland og lærar Stian 
Howslett Thowsen. Frå Os vgs: Tonje Stølsnes Faanes, Hanne Storesætre samt lærarane Eva Skoglund Strønen 
og Jane Gro Nøss.  Frå Os Gymnas: Kari Jordal og Fredrik S Hjelmtveit pluss læarar Hilde Paaske-Knauer.  
                             (Foto: Midtsiden/0s)

20 år - og kva så?
Hjelp Moldova kan sjå tilbake på 20 aktive 
og spennande år i Moldova. Første tida var 
arbeidet vårt rein naudhjelp. Vi sende av 
garde trailar på trailar lasta med karton-
gar fylde med brukte klede, hermetikk og 
posemat, såpe og tannkrem.

Engasjementet heime var enormt. Rundt 
om i bygdene samla eldsjeler inn varer av 
alle slag , og pengar til frakt. Dei sorterte, 
pakka og lagra til trailaren kom og henta. 
Mange melde seg på tur og reiste ned med 
bussen som følgde trailaren.

Dei mange aktivitetane var uttrykk for 
godt og varmt hjartelag. Folk heime ville så 
gjerne hjelpa, og dei gjorde det:
Frå hand til hand, frå hjarte til hjarte.

Etter kvart endra hjelpearbeidet karakter. 
Kanskje var det tilfeldig, kanskje ikkje, 
at vi på ein av turane våre kom til ein insti-
tusjon for blinde og svaksynte. Dei mangla 
alt, og var overletne til seg sjølve. Vi såg at 
mange av ungane på internatskulen slett 
ikkje høyrde heime der. 

Det var starten på Prosjekt Synshjelp; 
hovudaktiviteten vår i dag. I løpet av dei 
siste ti åra har Hjelp Moldova bygt opp eit 
nasjonalt kompetansesenter for synshem-
ma. Med Hans Bjørn Bakketeig i spissen 
har ca 10.000 menneske fått hjelp. 

Dei to kommande år skal vi gjennomføra 
kompetansegjevande kurs for samtlege 
augelegar i landet. Alle poliklinikkar og 
sjukehus skal få nytt og moderne basis-
utstyr for dignostisering av synshemma. 
I samarbeid med det medisinske universi-
tetet i Chisinau, og Verdens optikarforbund 
skal vi då også ha etablert den utdannings-
biten moldovske augelegar manglar for å 
kunne hjelpa synshemma pasientar.

Engasjementet med naudhjelpsarbeidet 
hadde si tid. Når vi no rundar 20 år, har vi 
mange ting å gleda oss over: Engasjementet 
elevar og lærarar ved dei vidaregåande 
skulane viser i form av solidaritetsarbeid, 
prosjektstøtta frå Utanriksdepartemen-
tet,  pengegåvene frå Grieg Foundation, 
samt omfattande støtte frå enkeltpersonar, 
bedrifter og organisajonar. 

Det gjev oss mot og styrke i arbeidet vidare. 
   
   Kåre Ness

Sterkt elev-engasjement på Os og Langhaugen

Elevar frå Os vidaregåande skule og Os gym-
nas held fram engsjementet for Hjelp Moldova. 
I september reiste ein ny delegasjon frå skulane 
til Moldova, denne gongen saman med elevar 
frå Langhaugen vidaregåande skule i Bergen. 

Dei siste åra har Os vgs hatt sitt eige solidari- 
tetsprosjekt. I staden for å delta på Operasjon 
Dagsverk, der skular frå heile landet samlar 
inn penger til eit felles prosjekt, har elevane 
konsentrert seg om å samla inn pengar til 
Hjelp Moldova. I fjor kom Os Gymnas med, og 
i år Langhaugen vgs i Bergen.

For å sjå korleis dei innsamla pengane vert 
brukte, reiste nokre elevar og lærarar frå alle 
tre skulane til Moldova. Dei fekk eit godt inn-

trykk av aktivitetane våre, særleg arbeidet for 
og med synshemma. I tillegg var dei invit-
erte på besøk i eit ungsomsfengsel som nor-
ske NORLAM har etablert i samarbeid med 
moldovske styresmakter, og dei møtte studen-
tar ved Ion Crianga universitetet. Her vart dei 
forskrekka over kor sparsommelege tilhøva var 
for studentane som bur på internatet. 

Studentane frå Norge engasjerte seg med song 
og dans i barnehagen for synshemma i Chisi-
nau, og dei delte ut varme klede til borna. Dei 
besøkte også Mor og Barn-sjukehuset der møtet 
med dei små pasientane gjorde sterke intrykk. 

Hjelp Moldova takkar hjarteleg for innsatsen, 
og ser fram til vidare samarbeid!  

Heider for 20 års innsats i Moldova: Kasserar Astrid Daae Kristiansen, nestleiar Åse Hundvin, skrivar Kåre 
Ness, tidlegare leiar Jon O Vevle, noverande leiar Hans Bjørn Bakketeig, leiar for Synssenteret Tatiana Ghid-
irimshi og styremedlem Jarle Ådlandsvik.           (Foto: Nicolai Mihailiuc)

Hjelp Moldova fekk mange godord for 20 års 
innsats i Moldova. Vel 50 gjester frå Moldova 
og Norge deltok på jubileet i september. 

Viseminster Turcano frå sosialdepartementet 
representerte den moldovske regjeringa. Han 
overrekte Diplom av første grad til leiar Hans 
Bjørn Bakketeig. I tillegg fekk organisasjonen 
tilsvarande utmerking. Diploma er signert av 
statsministeren i Moldova. 

-Ei fantastisk oppleving saman med våre 
mange gode samarbeidspartnarar gjennom 20 
år. Dette inspirerer oss i arbeidet frametter, sei-
er Hans Bjørn etter jubileet.

To av frontfigurane i arbeidet til Hjelp Moldova; 
Galina Gradinari som vi har samarbeidd med i heile 
perioden, og Jon O Vevle som var første leiaren for or-
ganisasjonen. 

Tekst og foto i denne utgåva: Kåre NessBankkonto nr 3626 07 23590www.hjelp-moldova.no  



Julegåveprosjektet 2013

Også i år selgjer Hjelp Moldova julegåvekort. 
Pengane som kjem inn er øyremerka fem fat-
tige familiar, og som treng ei handsrekning. I 
fire av familiane finn vi born eller unge som er 
synshemma, og som treng ekstra oppfølgjing. 
Du kan kjøpa julegåvekort for ein sum du sjøl 
bestemmer, og gje til venner eller slektningar som 
alternativ til å kjøpa julegåve. Kontakt Åse Hun-
dvin på telefon 416 34 670, eller Irmelin Bjerring 
Hansen på telefon 977 95 388 for bestilling.

Ekspertbesøk
Midt i november kjem dei to moldovske pro-
fessorane Valeriu Cusnir og Eugen Bendelic 
på besøk til Norge.  Cusnir og Bendelic er dei 
fremste augelegane i Moldova.  I følgje med dei 
to er dr. med. Tatiana Ghidirimshi, leiar for 
Hjelp Moldova sitt Synssenter. I tillegg kjem to 
representanatar for “Optometry Giving Sight” 
(OGS) og Brian Holden Vision Institute frå 
Canada og Australia. Norges Optikarforbund/
OGS Norge og Hjelp Moldova er vertskap.
Gjestane skal ha møte med representantar 
frå Høgskulen i Buskerud på Kongsberg som 
utdannar optikarar. Målet er å få til ein avtale 
slik at lærarkrefter frå høgkulen saman med 
andre norske optikarar tek del i undervisisin-
ga i optometri for moldovske augelegar og 
legestudentar. Optometristudiet eksisterer pr i 
dag ikkje i Moldova. Dei moldovske gjestane 
skal også delta på møte med Håvard Austad i 
Utanriksdepartementet. På møtet vil Austad få 
ei orientering om Prosjekt Synshjelp som de-
partementet støttar med vel 3 millionar kroner, 
samt få orientering om arbeidet vidare.

Tak på tilbygg  
Hjelp Moldova med samarbeidspartnarar har 
støtta Barnehage nr 74 i Chisinau i vel 10 år med 
omfattande rehabiliteringsarbeid. No jobbar vi 
saman med ein av våre gode partnarar med å 
få fullfinasiert eit tilbygg med spesialrom for 
trening av born med funksjonshemmingar. I 
første omgang har vi midlar til å legjga tak på 
tilbygget. Tidlegare har vi finansiert og fått sett 
opp yttermurane. Går alt etter planane, vert ta-
ket lagt før jul.

UD støttar kompetansebygging

Bildet: Håvard Austad (til venstre), Hans Bjørn Bakketeig og Ingvald Bastesen utanfor UD.
I august møtte Hjelp Moldova seniorrådgjevar 
Håvard Austad i Utanriksdepartementet (UD) 
for å orientera om arbeidet for synshemma. UD 
løyvde tidlegare i år vel tre millionar kroner til 
eit tre-årig prosjekt som sikrar vidareføring og 
videreutvikling av Hjelp Moldova sitt ”Prosjekt 
Synshelp”. Midlane skal i hovudsak nyttast til 
undervising og kompetansebygging for mol-
dovske augelegar, samt innkjøp av diagnoseut-
styr til poliklinkkar og sjukehus som behandlar 
synshemma. Arbeidet er i god gjenge.

-Møtet var positivt og nyttig. Det er viktig 
for oss å ha god dialog med departementet. 

Det er med og sikrar trygg gjennomføring av 
prosjektet. Vi er glade for at Austad gav oss fin 
tilbakemelding på det vi har gjort så langt, og 
oppmuntrar oss til å stå på vidare, seier Hans 
Bjørn Bakketeig.

Ingvald Bastesen frå Meland var også med på 
møtet. Bastesen har lang røynsle med å etablera 
bedrifter for menneske med nedsett funksjon-
sevne, både nasjonalt og internasjonalt. I samar-
beid med Hjelp Moldova har Bastesen arrangert 
ein konferanse mellom norske og moldovske 
styresmakter for å undersøkja interessa for å 
etablera slike verksemder i Moldova.

Ung og gammal får synet i gåve...
Hans Bjørn greier å 
festa blikket til 1 1/2 
år gamle Parascevia. 
Den multihandicappa 
veslejenta er liten som 
ein baby. 

Hans Bjørn seier at 
brillene vil vera til god 
hjelp, og gjera trening 
og stimulering av bar-
net meir effektfullt. 
Om eit års tid skal 
jenta til ny sjekk.

Arbeidet for synshemma i Moldova er ein suksesshistorie. Nær 10.000 menneske, 
gamle og unge har fått hjelp; hjelp som har vesentleg betydning for livssituasjonen 

- Oo, waou! 
ropte Ana Smolova 

(71) og korsa seg då 
Tatiana sette 

nyebrillene på nasen 
hennar. 

Tårene trilla. 

-Det er sju år sia sist 
eg kunne lesa avisa. 

Eg ser 
bokstavar og ord. 
Det har skjedd eit 

Guds under!


